
FIL-PRIM’AWLA TAL-QORTI CIVILI
(Sede Kostituzzjonali)
IMHRALLEF
ONOR. JOSEPH R. MICALLEF LL.D.

ILLUM, il-Hamis, 9 ta’ Gunju, 2016

Rik. Nru. 50/16/1JRM

Rosette THAKE u Dottoressa Anna Fenech, fil-kwalita’ rispettiva
taghhom ta’ Segretarju Generali u President tal-Kumitat Ezekuttiv tal-
Partit Nazzjonalista u ghan-nom u in rapprezentanza tal-Partit
Nazzjonalista

VS

L-Onor. PRIM MINISTRU; il-Ministru ghat-Trasport u I-Infrastruttura; il-
Ministru ghall-1zvilupp Sostenibbli, I-Ambjent u Tibdil fil-Klima; is-
Segretarju Parlamentari ghall-lppjanar u Simplifikazzjoni Amministrattiva;
I-Awtorita’ tal-lppjanar gja’ I-Awtorita’ ta’ Malta dwar [-Ambjent u |-
Ippjanar; I-Awtorita’ ghat-Trasport fMalta; u I-Avukat Generali

[I-Qorti:

Dan huwa provvediment ghall-finijiet tal-artikolu 46(2) tal-Kostituzzjoni u
tal-artikolu 4(2) tal-Kapitolu 319 u tal-artikolu 173 tal-Kapitolu 12 tal-
Ligijiet ta’ Malta, wara talba Ii r-rikorrenti nomine ressqu f'rikors taghhom

tat-3 ta’ Gunju, 2016, li fih u ghar-ragunijiet minnu hemm imsemmija,
huma talbu li din il-Qorti taghti provvediment provvizorju (‘interim
measure’) fis-sens |i I-intimata Awtorita’ tal-lppjanar u I-Awtorita’ ghat-
Trasport fMalta jigu mwaqqgfa milli jnehhu jew i¢aqilqu jew b’kull mod
iehor li jkun jiehdu pussess, direttament jew permezz ta’ terzi, tal-
billboards politi¢i tal-Partit Nazzjonalista pendenti I-pro¢eduri fil-kawza fl-
ismijiet hawn fug imsemmija u |i taghmel ftali provvediment kull
kundizzjoni li jidhrilha xierga u mehtiega;

llli I-Qorti gieghdet ir-rikors ghas-smigh b’urgenza u tat zmien lill-intimati
biex iressqu t-twegiba taghhom?;

llli I-Qorti semghet ix-xhieda, hadet gies tal-provi dokumentali, rat I-atti
gudizzjarji indikati lilha mill-partijiet, fosthom I-atti tal-Mandat ta’
Inibizzjoni numru 545/16JPG® u l-atti tar-Rikors ghall-Hrug ta’ Kontro-
Mandat numri 822/16AE* u 827/16AE”;

Semghet it-trattazzjoni estensiva tar-rikors waqt is-smigh tas-6 ta’ Gunju,
2016, u halliet ir-rikors ghall-provvediment kamerali dwar it-talba tar-
rikorrenti nomine ghall-ghoti ta’ mizura provvizorja;

Ikkunsidrat:

[lli b’din il-pro¢edura, ir-rikorrenti nomine jridu li din il-Qorti taghti
provvediment li bih izzomm milli xi wahda mill-intimati Awtorita’ tal-
Ippjanar jew Awtorita’ ghat-Trasport fMalta (mhux ged jintalab rimedju
kontra l-intimati |-ohrajn) inehhu jew i¢aqgilqu minn fejn jinsabu jew b’kull
mod iehor li jkun jiehdu pussess, huma stess jew nies imqgabbdin
minnhom, ta’ ghadd ta’ billboards imferrxin fi nhawi differenti fMalta i
bihom l-istess rikorrenti geghdin ixandru messaggi politi¢i;

lIli b’rikors imressaq quddiem din il-Qorti mill-istess rikorrenti nomine fl-1
ta’ Gunju, 2016, gieghed jintalab li t-tnehhija min-naha tal-imsemmija
zewg awtoritajiet intimati tal-imsemmija billboards politici jikser il-jeddijiet
fundamentali tal-istess rikorrenti kif imharsin fl-artikoli 41, 42 u 45 tal-
Kostituzzjoni tar-Repubblika ta’ Malta u I-artikoli 10, 11, 13 u 14 tal-
Konvenzjoni  ghall-Harsien  tad-Drittijiet Umani u [-Libertajiet

! Rik. Nru. 50/2016/1

2 Dwar dan, ir-rikorrenti ressqu rikors iehor fit-3.6.2016 biex jitolbu s-smigh tar-rikors ghall-ghoti tal-provvediment provvizorju
b’urgenza u gabel dakinhar li I-kawza fil-mertu tgieghdet ghas-smigh

® Dekretat fl-10.5.2016

* Dekretat fit-3.6.2016

® Dekretat fit-3.6.2016 b'riferenza ghad-degriet moghti fir-Rik. Nru. 822/16

Fundamentali, kif inkorporata fil-Kapitolu 319 tal-Ligijiet ta’ Malta.
Qieghed jintalab ukoll li [-Qorti ssib li r-Regolamenti mdahhlin fis-sehh bl-
Awviz Legali 103 tal-2016°, jiksru l-imsemmija jeddijiet taghhom taht I-
artikoli msemmija kemm tal-Kostituzzjoni u kif ukoll tal-Konvenzjoni;

llli ghat-talba tar-rikorrenti nomine, l-intimat Segretarju Parlamentari
lagghet billi qalet li hija ma kienet bl-ebda mod imdahhla fil-kwestjoni u
jmissha tinheles milli tibga’ aktar fil-pro¢edura. Ziedet tigbed I-attenzjoni
tal-Qorti li r-rikorrenti nomine kienu diga’ nedew pro¢edura quddiem il-
Prim’Awla tal-Qorti Civili ghall-hrug ta’ Mandat ta’ Inibizzjoni’ wara |i I-
Mandat ta’ Inibizzjoni li kienu talbu u kisbu fMejju kien tilef |-effetti
tieghu, u ghalhekk galet li ma hemm l-ebda htiega li I-Qorti taghti r-
rimedju provvizorju mitlub;

lIli ghat-talba tar-rikorrenti nomine I-intimati Onorevoli Prim Ministru,
Ministri u |I-Avukat Generali lagghu billi, ghar-ragunijiet hemm imfissra,
galu li I-ebda wiehed minnhom ma kien il-kontradittur legittimu tat-talba
maghmula dwar it-tehid tal-provvediment provvizorju, izda fil-mertu
lagghu billi opponew ghat-talba ghall-ghoti tal-imsemmi provvediment li
jgisuha bhala abbuz tal-pro¢edura straordinarja li tinvolvi |-ghoti ta’
provvediment bhal dak meta mgabbel ma’ dak li huwa mistenni u mitlub
meta titressaq talba ghall-hrug ta’ Mandat kawtelatorju. Ziedu jghidu li I-
artikoli tal-Kostituzzjoni u dawk tal-Konvenzjoni li fughom ir-rikorrenti
nomine jibnu I|-kaz taghhom mhumiex artikoli i dwarhom is-soltu
jinghataw rimedji provvizorji bhalma gieghed jintalab illum;

lIli ghat-talba tar-rikorrenti nomine l-intimata Awtorita’ tal-lppjanar lagghet
billi, ghar-ragunijiet dettaljatament u ezawrjentement hemm imsemmija,
galet li ma jezistux |-elementi biex il-Qorti tilga’ t-talba ghall-ghoti tal-
provvediment provvizorju mitlub. Tenniet li r-rikorrenti kienu regghu
talbu lill-Prim’Awla tal-Qorti Civili biex tohrog Mandat ta’ Inibizzjoni iehor
kontriha dwar l-istess hada li kienu talbu u kisbu Mandat ta’ Inibizzjoni
iehor li thalla jaga’, u li ma huwiex sewwa li r-rikorrenti nomine jressqu
zewg proceduri bl-istess talba quddiem Qrati differenti biex jippruvaw
jaslu fejn iridu b’mod jew b’iehor u bil-possibilita’ li jinghataw ordnijiet
minn Qrati differenti li jistghu ma jagblux ma’ xulxin. Ziedet tghid li din it-
talba hija abbuz minn pro¢edura ec¢ezzjonali u li ma hemm [-ebda
raguni tajba ghaliex din il-Qorti jmissha tilgaghha, meta wiehed iqis Ii I-
gaghda li r-rikorrenti nomine jinsabu fiha gabuha b’idejhom meta naqgsu li
jzommu I-Mandat ta’ Inibizzjoni li nhareg favurihom haj bil-ftuh tal-kawza.
F'kull kaz, il-fatt li r-rikorrenti nomine ressqu talba ohra ghall-hrug ta’

® Regolamenti tal-2016 dwar Billboards u Reklami (L.S. 552.16)
" Rik. Nru. 861/16AE (fit-3.6.2016)

9 ta’ Gunju, 2016



Rik. Kost 50/16/1JRM

Mandat ta’ Inibizzjoni iehor (u liema talba diga’ ntlagghet
provvizorjament) jixhed li r-rikorrenti nomine ghadhom jistghu jinqdew, kif
tabilhagq inqdew, b’rimedji ordinarji u ma jixragx li jirrikorru ghar-rimedju
tal-provvediment provvizorju fkaz bhal dan;

lIli ghat-talba tar-rikorrenti nomine I-intimata Awtorita’ ghat-Trasport
f'Malta lagghet billi qalet li hija ma ghandhiex x'tagsam xejn mal-ilment
ta’ ksur ta’ jeddijiet fundamentali taghhom, billi hija ma tidhol bl-ebda
mod ghall-infurzar tar-Regolamenti (li huwa ezercizzju li I-ligi taghti biss
lill-Awtorita’ tal-Ippjanar) attakkati mir-rikorrenti nomine, u ghalhekk
imissha tinhareg il barra minn dawn il-proc¢eduri. Madankollu, ziedet
tghid li din il-Qorti ma jmisshiex tilqa’ t-talba ghall-ghoti tal-provvediment
jew rimedju provvizorju kif mitlub u ghaddiet biex taghmel gabra ta’
sottomissjonijiet dwar kif u meta dak il-provvediment jista’ u jmissu
jinghata;

Ikkunsidrat:

llli wara li rat I-atti kollha u hasbet fuq is-sottomissjonijiet li sarulha, il-
Qorti tqis li jixraq li tghid li, waqt is-smigh li zammet, kien hemm qbil li r-
rikorrenti nomine ressqu din il-pro¢edura ghall-ghoti tal-provvediment
provvizorju ghaliex il-Mandat ta’ Inibizzjoni li huma kienu kisbu bid-
degriet tal-10 ta’ Mejju, 2016° tilef I-effetti tieghu, u li kieku l-imsemmi
Mandat kien baqga’ fis-sehh ma kien ikun hemm I|-ebda raguni ghalfejn
titressaq din it-talba;

llli fit-tieni lok, b’riferenza ghal dak li semmiet Il-intimata Awtorita’ tal-
Ippjanar dwar it-tressiq ta’ din it-talba flimkien ma’ talba ohra mir-
rikorrenti nomine ghall-hrug ta’ Mandat ta’ Inibizzjoni, din il-Qorti
taghmilha ¢ara li gieghda tqis it-talba ghall-ghoti tar-rimedju provvizorju
fuq l-atti li ghandha quddiemha u fil-gafas tal-ghamla ta’ kawza li fiha
tressqet. Ghalhekk, i¢-Cirkostanza ta’ xjista’ jkun deciz mill-Qorti li
quddiemha tressqget it-talba |-gdida ghall-hrug tal-Mandat ta’ Inibizzjoni
mir-rikorrenti nomine ma sejra tinfluwixxi bl-ebda mod lil din il-Qorti fil-
konsiderazzjonijiet li hija sejra taghmel dwar jekk ghandhiex tilga’ t-talba
tal-lum;

llli bhalma nghad drabi ohrajn féirkostanzi bhal din tallum®, is-setghat
moghtijin mil-ligi lil din il-Qorti fkawzi ta’ ghamla Kostituzzjonali mhumiex

® Ara Dok “OM1”, fpagg. 65 sa 102 tal-atti .
° P.A. (Kost.) MCH 30.5.2016 fil-kawza fl-ismijiet Trevor Bonniéi vs L-Avukat Generali

imfissrin b’mod ezawrjenti f'xi dispozizzjoni partikolari, u r-rimedji Ii hija
tista’ tintalab taghti huma mhollijin fid-diskrezzjoni taghha fl-ahjar
interess tal-gustizzja u biex taghmel haqq fejn mehtieg;

llli hija ghandha s-setgha tirregola |-proc¢edura taghha u li taghti dawk il-
provvedimenti, kemm definittivi u kif ukoll interlokutoriji, li tingala’ I-htiega
taghhom waqt kull smigh, sabiex jiggarantixxu li t-trattazzjoni tal-
kwestjoni li tkun tressqget quddiemha bl-ebda mod ma tkun suggetta ghal
pressjonijiet indebiti jew hsara irriversibbli ghal xi wahda mill-partijiet™;

[lli I-mizuri provvizorji huma mahsuba biex izommu milli ssir hsara li ma
tissewwiex lil vittma ta’ ksur ta’ jedd fundamentali b’'tali mod li ma jsir
xejn li jista’ jxejjen jew inaggas mill-awtorita’ u I-effikacja tas-sentenza i
tinghata dwar l-istess ilment'*. F’dan ir-rigward, biex jista’ jinghata
rimedju provvizorju, jehtieg li min jitolbu juri li hemm kaz prima facie ta’
ksur ta’ jedd fundamentali u li n-nuggas tal-ghoti tal-mizura provvizorja
sejra ggib hsara li ma titreggax lura fil-kaz tieghu'®>. Ghalhekk, mhuwiex
bizzejjed li wiehed joqghod biss fuq xi sitwazzjoni ipotetika jew li mhix
Certa li ssehh. Minhabba fhekk, I-ghoti ta’ provvediment provizorju
fkawza ta’ allegat ksur ta’ jedd fundamentali jitlob Ii jintwerew ¢Cirkostanzi
eccezzjonali li jaghmluh mehtieg™>;

llli huwa stabbilit ukoll li biex jinhalqu ¢-Cirkostanzi halli jinghata rimedju
provvizorju, jehtieg jintwera wkoll minn min jitolbu i hemm hsara
imminenti li titlob it-tehid ta’ provvediment bhal dak*;

llli ghalkemm huwa minnu, kif jallega I-intimat Avukat Generali, li I-ghoti
tal-provvediment provvizorju quddiem il-Qorti ta’ Strasburgu taht ir-
regolament 39 tar-Regoli tal-Procedura ta’ dik il-Qorti jkun bosta drabi
marbut ma’ ksur ta' jedd tanht l-artikolu 2 jew Il-artikolu 3 tal-
Konvenzjoni®®>, ma hemm l-ebda dispozizzjoni li tillimita |-ghoti ta’
provvediment bhal dak biss ghall-imsemmija zewg artikoli. Kemm hu
hekk, kien hemm kazijiet fejn I-ghoti ta’ provvediment inghata wkoll waqt
proc¢eduri li kienu jirrigwardaw ukoll ilment ta’ ksur tal-artikolu 6 tal-istess

Konvenzjoni'®;

1% Ara provvediment P.A. (Kost.) AJM 5.10.1999 fil-kawza fl-ismijiet Joseph Gauéi et vs Avukat Generali et

" Q.E.D.B. 6.2.2003 fil-kawza fl-ismijiet Mamatkulov et vs Turkija (Applik. Nru. 46837/99) § 110

2 van Dijk, van Hoof, van Rijn, Zwaak Theory & Practice of the European Convention on Human Rights (4th Edit, 2006) §
2.2.83,p. 113

¥ Deg P.A. (Kost.) AE 16.4.2014 fil-kawza fl-ismijiet Daniel Alexander Holmes vs Avukat Generali et

 Kost. 25.9.2014 fil-kawza fl-ismijiet Federation of Estate Agents vs Direttur Generali (Kompetizzjoni) et

!5 Ara K Reid A Practitioner’s Guide to the European Convention on Human Rights (3" Edit, 2007) § 1.021, p. 20

'® Ara Ordni Interim Q.E.D.B. 30.11.1999 fil-kawza Ocalan vs Turkija (Applik. 46221/99)

llli r-rimedju li r-rikorrenti nomine geghdin jitolbu fdan il-kaz huwa
specifikatament dak li I-ghadd ta’ billboards b’'messadg politiku mferrxin
ma’ bnadi differenti ta’ Malta jithallew fejn huma sakemm il-Qorti taqgta’
din il-kawza li ghandha quddiemha dwar il-ksur tal-jeddijiet tar-rikorrenti
nomine;

i I-Qorti tqis li, kif hareg mill-provi mressqga'’, l-intimata Awtorita’ tal-
Ippjanar hardet Avviz Biex Tieqaf u ta’ Twettiq fir-rigward ta’ sittax (16)
mill-billboards mertu tal-kwestjoni. B’kollox, ir-rikorrenti nomine jindikaw
li I-ghadd shih ta’ billboards huwa ta’ ghoxrin (20), li minnhom disgha (9)
jinsabu ’l barra minn zona ta’ zvilupp filwaqt li I-hdax (11) I-ohrajn jinsabu
fzoni ta’ zvilupp®®;

[lli [-Qorti tqis ukoll li, ghalkemm il-Mandat ta’ Inibizzjoni mahrug fl-10 ta’
Mejju, 2016 favur ir-rikorrenti nomine tilef |-effetti tieghu fit-3 ta’ Gunju,
2016, I-istess rikorrenti ressqu wkoll talba ghall-hrug ta’ Mandat ta’
Inibizzjoni iehor li tgieghed ghas-smigh ghat-8 ta’ Gunju, 2016 u li ntalga’
provvizorjament®;

[lli 1-Qorti tqis li ma hemmx dubju li jekk kemme-il darba ma jkunx hemm
fis-sehh mandat kawtelatorju li jzomm lill-Awtoritajiet intimati milli jnehhu
I-billboards imsemmija, dawn x’aktarx sejrin jitnehhew u diga’ tnieda |-
process relattiv li issa nzamm. Dan ifisser li t-thassib tar-rikorrenti
nomine dwar il-qaghda imminenti mhux wiehed fieragh;

[l madankollu, dak it-thassib mhuwiex wahdu element bizzejjed biex din
II-Qorti tohrog provvediment provvizorju biex il-billboards ma jintmissux
minn fejn huma. Dan gieghed jinghad ghaliex, kif diga’ ssemma gabel,
provvediment bhal dan jitlob li I-hsara li tkun sejra ssir tkun wahda li ma
tistax titregga’ lura;

Il I-Qorti tqis li dan I-element huwa nieges. Hija I-fehma shiha tal-Qorti i
l-ezistenza tal-billboards fejn jinsabu hija sekondarja ghall-mertu tal-
kawza miftuha mir-rikorrentt nomine dwar il-ksur tal-jeddijiet
fundamentali taghhom kif imfissra fir-rikors promotur. Ukoll kieku ma
kien hemm |-ebda billboard imwaqqaf f'xi post pubbliku, it-talbiet kollha
tar-rikorrenti kienu jibgghu shah u bla mittiefsa u |-principji mgajma mir-
rikorrenti dwar I-ilmenti tal-ksur tal-jeddijiet fundamentali taghhom xorta
wahda jibqghu jghoddu u jkunu mistharrga u dwarhom tinghata sentenza
bla xkiel;

7 Dokti “RT1” sa “RT16”, fpagg. 126 sa 157 tal-atti

'8 Xhieda ta’ Rosette Thake 6.6.2016, u Dok “KA4”, fpagg. 159 — 160 tal-atti
¥ Dok “OM2”, fpagg. 105 — 6 tal-atti

2 Dok “OM1”, fpagg. 103 — 4 tal-atti

llli 1-Qorti taghraf li huwa mixtieq mir-rikorrenti nomine li I-ebda wiehed
mill-ghoxrin billboard ma jintmess minn fejn jinsab sakemm tingata’ I-
kawza, izda dik ix-xewqga ma tissarrafx fi pregudizzju irrimedjabbli kif
jitlob I-ghoti ta’ rimedju provvizorju mahsub ftalba bhal din li |-Qorti
ghandha quddiemha. Langas ma jista’ jinghad li minghajr [-imsemmija
ghoxrin billboard jew uhud minnhom, ir-rikorrenti nomine sejrin jinzammu
milli jxerrdu I-fehmiet politici taghhom jew iwasslu |-messadg politiku
taghhom bl-usa’ mezzi disponibbli, ladarba mill-atti u s-sottomissjonijiet
hared li l-istess rikorrenti nomine ghandhom disponibbli u geghdin
jingdew diga’ b’'mezzi ohrajn li bihom geghdin iwasslu fil-pubbliku dawn
iI-fehmiet;

[lli minbarra dan, il-Qorti ttenni li |-pro¢edura tal-lum trid tintuza fejn
tassew hija mahsuba li tintuza u ma ghandhiex issir bhallikieku talba
ghal provvediment kawtelatorju li dwaru I-ligi taghti rimedji ohrajn.
Kemm hu hekk jinsab mghallem b’awtorita’ li “an indication under Rule
39 will not be given if it is still possible to apply for domestic remedies
with suspensive effects”®. Hija |-fehma tal-Qorti li r-rikorrenti nomine
nfushom gharfu li ghandhom rimedju ta’ din il-ghamla ghaliex irrikorrew
ghalih, lil hinn mill-fatt jekk humiex sejrin jergghu jiksbu r-rizultat li
kellhom fl-ewwel pro¢edura. Madankollu, il-fatt li r-rikorrenti nomine
kienu nqdew b’suc¢céess bil-pro¢edura ghall-hrug ta’ Mandat kawtelatorju
jixhed li dak ir-rimedju huwa wkoll wiehed fejjiedi u effettiv u hekk ukoll
gisuh u ghadhom iqisuh ir-rikorrenti nomine;

[lli r-rikorrenti ma taw lil din il-Qorti l-ebda raguni ohra minn dawk
imsemmija hawn fuq ghalfejn il-mizura minnhom mitluba ghandha
tintlaga’ fdan l-istadju tal-kawza. Huwa minnu li ghamlulha bosta
sottomissjonijiet studjati u mirguma, imma |-Qorti ma jidhrilhiex i jkun
xieraq li tidhol fihom fdan il-provvediment, ghaliex ma jindirizzawx |-
aspetti prettament procedurali tal-kwestjoni tar-rimedju provvizorju
hawnhekk mitlub u ghaliex ma jidhrilhiex li jkun prudenti li taghti fehmiet
li jmissu I-mertu tal-ilmenti tal-istess rikorrenti nomine jew tal-
ectezzjonijiet imgajmin mill-intimati ghal dawk I-ilmenti. Minbarra dan, il-
Qorti ma gieghda tara I-ebda cirkostanza li tohrog mill-atti tal-kawza i
twassalha biex taghti r-rimedju prowvizorju mitlub fdan I-istadju bikri
taghha;

lIli ghaldagstant, gieghda taqta’ u tiddeciedi billi:

Zy/an Dijk, van Hoof, van Rijn, Zwaak op. cit. § 2.2.8.3, p. 119

Tichad it-talba tar-rikorrenti nomine billi ma ntweriex li jezistu I-
kundizzjonijiet li jwasslu ghall-ghoti tal-provvediment kif mitlub minnhom
fir-rikors taghhom.

Moghti kameralment illum, id-9 ta’ Gunju, 2016

Onor. Joseph R. Micallef LL.D.,
Imhallef

Carmen Scicluna
Deputat Registrat

Rikorrenti: Dr Karol Aquilina LL.D.

Intimati: Dr. Peter Grech LL.D.,
Dr. Chris Cilia LL.D.,
Dr. Robert Abela LL.D.

(kopja ghan-notifika tal-partijiet)

